
Sekretær

Underskrifter:

Vi stadfestar med våre underskrifter at møtebokens blader, som vi har signert, er ført i samsvar med det som ble bestemt på møtet. 

Meldingar og referatsaker:

a)
Takk for offer frå Sunnmøre Indremisjon.

b)
Rapport frå kyrkjetenar Aslak Solbjørg om Ørsta kyrkje. (Vedlegg)

Etter Ørsta sokneråd si forståing kan det vere tryggleiksproblem med sikringsanlegget i Ørsta kyrkje og soknerådet ynskjer at dette vert sjekka ut snarast mogeleg.

ØS  30/2011
Prinsipp i diakonien

UTGREIING

KVA ER DIAKONI? 


– med utgangspunkt i ’Plan for diakoni i Den norske kyrkja’

”Diakoni er kyrkja si omsorgsteneste. Den er evangeliet i handling og blir uttrykt gjennom nestekjærleik, inklurderande fellesskap, vern om skaparverket og kampen for rettferd.” 

Plan for diakoni i Den norske kyrkja (2008)

Guds kjærleik til alle menneske og alt det skapte,

verkeleggjort gjennom liv og teneste.

(Visjon for den diakonale tenesta i Den norske kyrkja, 2008)

Kvart av dei fire sokneråda i Ørsta kommune, Ørsta-, Vartdal-, Hjørundfjord- og Storfjord kyrkjelyd, har ansvar for det lokale diakoniarbeidet i sitt eige sokn (kyrkjelova, 1996, § 9). Noko av dette ansvaret kan sokneråda delegere til andre organ eller komitear. Diakonen er tilsett som leiar av det diakonale arbeidet i kvart av dei fire sokna.  

Diakonien er ei teneste for medmennesket og skaparverket og ei teneste for Gud. Denne heilskapstenkinga har konsekvensar for gudstenestelivet og for opplæring i kristen tru. 

Diakoni er både å vere og å gjere, ein del av det å vere eit truande menneske. Slik Kristus gav seg sjølv for oss, skal vi gi livet vårt til andre (1. Joh 3,16), vere prega av miskunn (Luk 6,36). 

Diakonien er forankra i og sameina med Guds forsoningsverk i Kristus. ”For i han ville Gud la heile sin fylde bu, og ved han ville Gud forsona alt med seg, det som er i himmelen, og det som er på jorda, då han skapte fred ved hans blod på krossen” (Kol 1,19–20).

Alle blir utfordra til eit kvardagsliv i teneste. Det gjeld alle aldersgrupper. Diakonien er ein grunntone i alt som skjer i kyrkjelyden, og blir konkretisert i eigne tiltak. Diakonien har eit spesielt ansvar der få eller ingen bryr seg. Det grunnleggjande er gjensidig teneste og vørdnad for kvarandre.

Dei diakonale utfordringane er i Plan for diakoni i Den norske kyrkja, samanfatta i nestekjærleik, inkluderande fellesskap, vern om skaparverket og kampen for rettferd:

- Nestekjærleik omfattar alle sider ved mennesket. Det er periodar i livet der ein har evne og høve til å gi, andre gonger treng ein å få. 

I dåpen får vi del i Kristus og blir ein del av den verdsvide kyrkja. Alle døypte er kalla til å syne omsorg for medmenneska sine – å vere eit ”våpen for det som er rett” (Rom 6,13). Evna til å gjere det gode er lagd ned i alle menneske (Rom 2,14). Hos den som trur på Kristus, er trua verksam i kjærleik (Gal 5,6).  Som Kristus elskar oss, skal vi elske kvarandre og syne omsorg for kvarandre som medmenneske. 

Å gjere trua verksam i handling, inneber å spørje om att og om att: ”Kven er nesten min?” (Luk 10,29–37, forteljinga om den miskunnsame samaritanen). Det er òg å stille seg til disposisjon både som fellesskap og enkeltperson, og spørje: ”Kva vil du eg skal gjere for deg?” (Luk 18,41) og å oppsøkje marginaliserte, sjuke, svoltne, tørste og isolerte (Matt 25,35 ff). 

- Inkluderande fellesskap er eit viktig uttrykk for medmenneskeleg omsorg i kyrkja. 

Det er ei sentral side av det kristne menneskesynet at vi er skapte i Guds bilete til å vere medmenneske. Grunnleggjande i kristen tru er at mennesket er skapt til fellesskap. Bibelen omtaler dette fellesskapet som ein kropp med mange ulike lemmer og funksjonar (1. Kor 12). Den Heilage Ande gir tru og rettleiing til eit liv i fellesskap og teneste. Anden gir styrke i motgang, uthald i tenesta og håp for morgondagen. 

- Kampen for rettferd. Globaliseringa utfordrar diakonien spesielt. Menneske som lid, vedkjem oss anten dei er nær eller held til i andre land. 

Mennesket lever i og er avhengig av strukturane i samfunnet. Verdsfemnande system er med og styrer

livet vårt. Derfor er det nødvendig å klargjere årsakene til menneskeleg naud og liding, arbeide for å endre det som gjer at ein ikkje får slutt på naudsituasjonen, og skape nytt livsgrunnlag. Å vise solidaritet er å ta opp kampen og arbeide for rettferd og fred.

- Vern om skaparverket handlar både om eit globalt og eit lokalt ansvar. 

Vi er avhengige av kvarandre og alt anna som lever. Samtidig er heile skaparverket avhengig av at menneska tek forvaltaransvaret sitt på alvor. Med utgangspunkt i trua på Gud har vi ansvar for verda
I dag er det synleg at skaparverket, mange dyre- og planteartar og heile økosystem, er trua på ulike måtar, gjennom menneskeleg aktivitet og grådig ressursbruk. Oppfatninga av mennesket som herre og herskar over naturen må korrigerast. Målet er glede og takksemd over å vere ein del av det økologiske fellesskapet i skaparverket. Dette fører til tydeleg tale i samfunnet og til konkret handling i eige liv. 

LOKAL PLAN FOR ØRSTA KYRKJELYD, 20xx

Hovudmålsetjing: 
Styrkje og fremje diakonal haldning og handling i Ørsta sokn, 

og gjennom diakonale tiltak synleggjere 

Guds kjærleik og omsorg for menneske.

Evt. satsingsområde:  

1. MATERIELT LIVSGRUNNLAG OG SOSIAL RETTFERD

Sentralt i den kristne trua er at alle menneske har lik verdi og derfor har same rett til liv. Dette inneber at alle må verte sikra tilgang til dei materielle goda som er naudsynte for å oppretthalde livet, vern om skaparverket og kamp for rettferd og fred.

Delmål:

- Opne for å sjå, førebyggje og hjelpe andre menneske i naud, både lokalt og globalt. 

- Syne solidaritet med andre menneske og bevisstgjere kyrkjelyden på internasjonal diakoni.

- Fremje etisk forbruk og rettferdig handel, og utfordre til vern og omsorg for skaparverket.

Døme på konkretisering (kjem tilbake til dette):

2. KONTAKT OG FELLESSKAP
Grunnleggjande i den kristne trua er at vi er skapte til fellesskap. Det er i fellesskap med andre vi høyrer heime og finn vår identitet. Likevel kan mange, i sterkare eller mindre grad, oppleve framandgjering og mangel på relasjonar i nærmiljøet. 

Delmål: 

- Gi omsorg til menneske ikring oss og oppmuntre til kontakt og fellesskap.

- Lage gode møteplassar og styrkje fellesskapet både i gudstenesta og i kyrkjelydsarbeidet generelt.

- Inspirere til teneste.

Døme på konkretisering (kjem tilbake til dette):

3. SJELESORG
Grunnleggjande i den kristne trua, er at mennesket er skapt til fellesskap med Gud. Sjelesorg er omsorg for mennesket sitt forhold til Gud. Viktig her er også forholdet til seg sjølv og til andre.

Delmål: 

- Gi sjelesorg og heve kompetansen på sjelesorg i kyrkjelyden. 

- Gi menneske hjelp til å leve med si smerte og snakke sant om at livet kan vere både godt og vondt.

- Lytte, samtale og hjelpe menneske inn i kyrkjelydslivet, til eit trygt og tillitsfullt forhold til Gud. 

- Leggje til rettes for fordjuping i relasjonen til Jesus.

Døme på konkretisering (kjem tilbake til dette):

4. HELSE- OG OMSORGSARBEID

Omsorg for sjuke og trengande er på ein særleg måte framhalde i Det nye testamentet som ein del av oppdraget til kyrkja. Det er viktig for diakonien å vere med i arbeidet for at menneske som lid, får den omsorg og pleie dei har behov for. 

Delmål:

- Syne omsorg i form av besøk, samtale, forbøn, samarbeid og beredskap.

Døme på konkretisering (kjem tilbake til dette):

MØTEHANDTERING

Både diakon Knut Stave og diakon Gudrun Solstad Thokle var til stades under drøftinga av denne saka. 

VEDTAK

Soknerådet ynskjer at ein brukar dei nye hovudmåla i Kyrkjerådet sin "plan for diakoni" og justerar delmål og satsingsområde i høve drøftinga.

Plan for diakoni i Ørsta sokn vert lagt fram som sak til godkjenning på neste møte 18.10.2011.

ØS  31/2011
Kristent interkulturellt arbeid - KIA Møre

UTGREIING

Kristent interkulturelt arbeid - KIA er ein landsdekkjande organisasjonsom arbeider for "mer flerkulturelt fellesskap i menighet og samfunn". Det er i hovudsak kristne kyrkjelydar og organisasjonar som melder seg inn i KIA og deretter gjer samarbeid med andre organisasjonar. 

Etter kontakt med Lone Anderson, som arbeider i KIA, tenkjer vi diakonane at det er fint å kunne samarbeidet og utveklsle erfaringar. Difor er det ein fordel å verte medlem i KIA.  Dette inneber ein fast årleg sum etter avtale, mellom kr. 1000-5000. Vi ynskjer at soknerådet drøftar saka.

MØTEHANDTERING

Drøfting.

VEDTAK

Ørsta sokneråd vedtek å verte medlem i Kristent interkulturellt arbeid - KIA Møre. Diakon Gudrun Solstad Thokle tek kontakt med KIA ang. størrelsen av medlemsbidraget. Soknerådet finn det rinmelig at medlemsinnbetalinga ikkje er større enn 3000 kroner pr. år.

ØS  32/2011
Konservering av altertavla i Ørsta kyrkje

UTGREIING

I fylgje brev frå Norsk institutt for kulturminneforsking vert altartavla teken inn til konservering i Oslo frå 06.10.2011og fram til påske.  Dette gjer at Ørsta sokneråd må sjå på ei mellombels løysing til altar event om ein ynskjer noko.

MØTEHANDTERING

Drøfting.

VEDTAK

Ørsta sokneråd delegerer mynde til soknerådsleiar, kyrkjetenar og sokneprest til å ta ei avgjerd om ei eventuell erstatning for alterskapet i perioden dette er til konservering.


ØS 20. september 2011 kl. 18:00

Side 4/4

